
				এই পাতাটির মুদ্রণ সংশোধন করা প্রয়োজন। 
ভারত-পরিদর্শন। Rbab
অক্ষুন্ন থাকিবে এবং জগতের উন্নতিশীল জাতিসমূহের মধ্যে আমরা আসন লাভ করিতে পারিব। ভগবানের অনুকম্পায় জগতের শ্রেষ্ঠ উন্নতিশীল জাতির সঙ্গে মিলিত হইয়া এবং শিক্ষাসম্বন্ধে তীহাদের দূরদর্শী শাসনকৰ্ত্তাগণের উদারনীতিজনিত সহানুভূতির ফলে পাশ্চাত্য বিজ্ঞান আমাদের জনসাধারণের নিকট ধীরে ধীরে দ্বারোদঘাটন করিতেছে, আপনি এই উভয়জাতির মিলনলব্ধ সুফলের মূৰ্ত্তিমান বিগ্ৰহস্বরূপ, সুতরাং ভারতীয় বিশ্ববিদ্যালয়ের পক্ষ হইতে আমরা অতি গভীর কৃতজ্ঞতার সহিত অন্য আপনার নিকট উপস্থিত হইয়াছি। আমরা এই উপলক্ষে আর একটা কথা নিবেদন করিবার অনুমতি ভিক্ষা করিতেছি । নবজাগরণের ফলে শিক্ষিত সম্প্রদায়ের চিত্তে যে অদম্য উৎসাহের ভাব সঞ্চারিত হইয়াছে তাহা স্বকীয় আবেগে পথিভ্ৰষ্ট না হইয়া পড়ে, শিক্ষাবিস্তারের সঙ্গে সঙ্গে সেই শিক্ষা সুপথে নিয়ন্ত্রিত করিবার গুরুতর দায়িত্ব আমরা সর্বদা অনুভব করিতেছি । শিক্ষা যেন শৃঙ্খলা ও নিয়মের বহির্ভূত অথবা শ্রদ্ধাবিহীন হইয়া লক্ষ্যভ্ৰষ্ট না হয়, এজন্য আমরা সচেষ্ট । আমরা ভারতবর্ষের সঙ্গে ইংলণ্ডের বন্ধন যাহাতে সুদৃঢ় হয়, যাহাতে অনন্তজ্ঞানপথের পথিক হইয়াও আমাদের শিক্ষিত সম্প্রদায় চরিত্র-বলি ও উন্নতির ভিত্তিস্বরূপ প্ৰধান ধৰ্ম্মগুলি আশ্রয় করিয়া থাকে, সেই চেষ্টাই চিরদিন করিব। সমগ্ৰ মানবজাতির কল্যাণার্থ পৃথিবীব্যাপী ব্রিটিশসাম্রাজ্য যে দায়িত্ব গ্ৰহণ করিয়াছেন, আমরাও যেন তাহাতে আমাদের
নিয়োজিত ভার বহনে সমর্থ হই, ভগবানের নিকট এই মাত্র প্রার্থনা ।”
অতঃপর ৮৯ নাম স্বাক্ষরিত অভিনন্দন পত্রটি একটি রৌপ্যাধারে পুরিয়া
সম্রাটুকে উপহার দেওয়া হইল।
এই অভিনন্দনের প্রত্যুত্তরে সম্রাটু বলিলেন ;- “ছয়বৎসর পূর্বে কলিকাতা বিশ্ববিদ্যালয় আমাকে যে “ডাক্তার অফ ল” উপাধি দিয়াছিলেন আজ সে কথা স্মরণ করিয়া অত্যন্ত আনন্দিত হইয়াছি ।
আজ ভারতের উচ্চশিক্ষাসম্বন্ধে আমার সুগভীর সহানুভূতি জ্ঞাপনের সুযোগলাভ করিয়া গ্ৰীত হইয়াছি। ভারতীয় ও ইউরোপীয় শিক্ষার সমন্বয় সাধনই এখন ভারতবর্ষের ভবিষ্যৎ কল্যাণের সোপান স্বরূপ । এ সম্বন্ধে বিশ্ববিদ্যালয়সমূহের সমবেত চেষ্টাই আমার ভরসার স্থল। ভারতীয় বিশ্ববিদ্যালয়সমূহ শিক্ষার ক্রমোন্নতির পক্ষে যে যত্ন করিতেছেন, তাহা আমি প্রীতির সহিত লক্ষ্য করিয়া থাকি । অবশ্য এখনও এই সম্বন্ধে আরও অনেক

